
Gĩcunce 1 

Taĩto: Erimereki na Naomi kuuma Bethireemu kũthiĩ Moabu. 

1. Rĩrĩa aciirithania ma-thaga Iciraeri, nĩ kwa-gĩre yũũra Iciraeri ku. Mũntũ ũmwe a-rĩ wa kuuma 

Bethireemu, ĩrĩa ya-rĩ Njunda. Mũntũ ũnu, mũka wawe, na abĩcĩ mawe maĩrĩ ma-umire Bethireemu 

mathiĩ nthĩ yetagwa Moabu nĩ kenda matũũre ku kabinda ka mĩaka ĩ-gana ũna.  

Footnote: Mbere ya aiciraeri ma-gĩa na athamaki, aciirithania mau ma-rĩ atongoria mao Iciraeri. 

2. Mũntũ ũnu e-tagwa Erimereki. Mũka wa Erimereki e-tagwa Naomi. Mũbĩcĩ ũmwe e-tagwa Maroni. Na 

mũbĩcĩ ũnu ũngĩ e-tagwa Kirioni. Erimereki na Naomi ma-rĩ ma mwĩrĩga wa Ebura. Mũciĩ ũnu nĩ wa-

tũũraga taũni yetagwa Bethireemu, ĩrĩa ya-rĩ Njunda. Ĩndĩ wa-thiĩre ma-thiĩre nthĩ yetagwa Moabu na 

magĩtũũra ku. 

3. Thuubani Erimereki, ũrĩa wa-rĩ mũrũme wa Naomi, nĩ a-kuire. Kwogu Naomi agĩtũũra a-tũũraga na 

abĩcĩ mawe maĩrĩ. 

4. <<Nthaka cia Abĩcĩ ma Naomi nĩ makũrire.>> <<Na cia-tuĩkire antũ magĩtuĩka nthaka.>> Cia-gũrire aka 

ma kuuma Nthaka inu ciagũranire Moabu. Nthaka ĩmwe nĩ ya-gũrire mũka wetagwa Oba. Na nthaka ĩngĩ 

nĩ ya-gũrire mũka wetagwa Ruthu. Mũciĩ ũnu nĩ wa-thiĩre na mbere gũtũũra Moabu kabinda ka mĩaka ta 

ĩkũmi ũgu. 

5. Rĩu Maroni na Kirioni wanamo magĩkua. Kwogu Naomi agĩtigwa atĩna nthaka ciawe kana mũrũme 

wawe. 

6. Rĩrĩa Naomi a-tũũraga Moabu, nĩ e-guire Mwathani nĩ a-menyagĩrĩra antũ mawe ma-rĩ  marĩa ma-rĩ 

Iciraeri. Mwathani nĩ a-nenkagĩra antũ mau irio. Kwogu Naomi akĩbarĩria gũcioka Bethireemu. Aka ma 

nthaka ciawe Naomi wanamo nĩ me-barĩrie kũthiĩ Bethireemu nawe. 

7. Rĩu Naomi na aka ma nthaka ciawe ciĩrĩ makiuma kũrĩa ma-tũũraga. Na Naomi na aka ma nthaka 

ciawe ma-mbĩrĩrie kũthiĩ na magũrũ na njĩra ĩrĩa ya-thiĩte bwa Njunda. 

8. Ĩndĩ Naomi akĩĩra aka ma abĩcĩ mawe maĩrĩ, “Ciarĩ ciakwa, ciokani nyombani cia manyũkwe. Mwathani 

aromũtuga wa ta bũrĩa mwa-tugaga arũme menu akuũ na mwa-ntugaga. 

9. Mwathani aromũba arũme mangĩ nĩ kenda mũnogoka.” Naomi akĩnamumunya aka ma nthaka ciawe. 

Naomi na aka ma nthaka ciawe makĩrĩranĩria bamwe wĩca. 

10. Rĩu aka ma abĩcĩ ma nthaka cia Naomi makĩmwĩra, “Nwa nkinya tũthiĩ negwe kũrĩ antũ maku menu.” 

11. Ĩndĩ Naomi akiuga, “Ciarĩ ciakwa, ciokani nyombani cienu kwenu. Nĩkĩ mũkwenda gũca nani? 

Kũnthingata?<<Ntĩbota kũmũmenyerera.>> Nkagĩa na ciana cingĩ cia tũbĩcĩ irĩa igatuĩka arũme menu? 

12. Ciarĩ ciakwa, ciokani nyombani cia gwa aciari menu. Ntĩbota kũgũrwa nĩ mũntũ mũrume ũngĩ nĩ ũntũ 

nĩ mũkũrũ mũno. Ntĩkwĩrĩgĩrĩra kũgũrwa nĩ mũntũ mũrume ũngĩ rĩngĩ. Wana nkagũrwa nĩ mũntũ 

mũrume ũmũnthĩ ũtukũ, na wana nkagĩa na ciana cia tũbĩcĩ, mũgacieterera ikũre? 



13. Mũtĩgũrwa nĩ antũ arume mangĩ? Ciarĩ ciakwa, nĩ na ũrũrũ mũno nĩ ũntũ Mwathani a-ndũthĩte ũntũ 

mũthũku! <<Ũkegua mũkandũmĩrĩra, wanamwi mũgatuĩka thũra  mũkegua ũrũrũ mũno.”>> 

14. Rĩu Naomi na aka ma abĩcĩ mawe makĩrĩra wĩca rĩngĩ. Rĩu Oba akĩmumunya Naomi na akĩmwĩra 

atigwe wega. <<Na a-mũtigire.>> Ĩndĩ Ruthu akĩmũkumbatĩria. 

15. Naomi akĩĩra Ruthu, “Oba nĩka aciokete kũrĩ antũ mawe  mao na kũrĩ ngai ciawe. Thiĩni na Oba.” 

16. Ĩndĩ Ruthu akĩĩra Naomi, “Ũtĩkambĩre ngũtige. Mbĩtĩkĩrĩria nthiĩ negwe. Nkathiĩ kũrĩa ũkathiĩ. Na 

ngekara kũrĩa ũgekara. Antũ maku magatuĩka antũ makwa. Na Ngai waku agatuĩka Ngai wakwa. 

17. Ngakuĩra kũrĩa ũgakuĩra. Na nkathikwa baarĩa wa kũ ũkathikwa. Nkwĩbĩta mbere ya Mwathani 

ngekara negwe nkinya nkue. Ũkegua ntĩbingia kĩrĩĩko gĩkĩ, Mwathani abatiĩ kũmbũũra kũmberithia 

mũno.” 

18. Naomi nĩ a-menyire atĩ Ruthu nĩ a-bangĩte kũthiĩ nawe. Kwogu agĩtiga gũkararania na Ruthu. 

19. Rĩu Naomi na Ruthu makĩthiĩ na mbere kũthiĩ Bethireemu. Rĩrĩa Naomi na Ruthu ma-kinyire 

Bethireemu, antũ marĩa ma-tũũraga ku magĩkena. Aka marĩa ma-tũũraga Bethireemu nĩ ma-ũranirie, 

“Mũka ũyũ nĩ Naomi?” 

20. Ĩndĩ Naomi akĩĩra antũ mau, “Mũtĩkambĩte ‘Naomi’. Mbĩtani ‘Mara’ nĩ ũntũ Mwathani Mwene Binya 

Yonthe a-tũmire nagĩa na ũrũrũ mũthũũro mũno.”  

Footnote: Riĩtwa Naomi nĩ kuuga ‘mũrĩo’. Ĩndĩ riĩtwa Mara nĩ kuuga ‘ũrũrũ’ ‘marakaara’. 

21. Rĩu Naomi akiuga, “Rĩrĩa na-umire Bethireemu, na-rĩ na into mĩngĩ mbega. Ĩndĩ Mwathani akĩũkia 

agĩũkia into inu kuuma kũrĩ niũ. Kwogu nĩkĩ mũkũmbĩta ‘Naomi’? Mwathani a-tũmire nanyamaara. 

Mwathani Mwene Binya Yonthe a-tũmire maũntũ mathũku mambĩkarĩkĩra.” 

22. Kwogu Naomi akiuma Moabu. Na Ruthu, ũrĩa wa-rĩ wa kuuma Moabu, a-thiĩre Bethireemu na Naomi. 

Naomi na Ruthu nĩ ma-kinyire Bethireemu bĩndĩ ĩrĩa antũ mambagĩrĩria gũketha cairi. 

 

Gĩcunce 2 

Taĩto: Ruthu gũtũngana na Mboaci. 

1. Naomi a-rĩ na mũntũ wa mũciĩ wetagwa Mboaci. Mboaci na Erimereki ma-rĩ ma mwĩrĩga ũmwe. Antũ 

nĩ ma-tĩĩte Mboaci mũno. <<Mboaci nĩ a-tũũraga Bethireemu.>> Na a-rĩ mũtongu. 

2. Ntukũ ĩmwe Ruthu, ũrĩa wa-rĩ wa kuuma Moabu, e-rire Naomi, “Tiga nthiĩ mĩgũndani. Ngoce cairi irĩa 

igatigwa mĩgũndani ku. Nkaruta wĩra ntongoretue nĩ antũ marĩa magantuga.” Naomi akĩĩra Ruthu, 

“Mwarĩ wakwa, thiĩ.” 

3. Kwogu Ruthu akiumagara na akĩthũngĩra mũgũndani. A-mbĩrĩrie kũthiĩ arĩ thuuba ya antũ mamwe 

marĩa ma-kethaga cairi. Na o-cire cairi irĩa antũ mau ma-taĩthĩrania ma-tethĩranagia. Nĩ a-rutaga wĩra 

mũgũndani ũrĩa wa-rĩ wa Mboaci. Mboaci na Erimereki ma-rĩ ma mwĩrĩga ũmwe. 

4. Rĩu Mboaci agĩkinya Bethireemu. Akĩĩra antũ marĩa ma-kethaga cairi, “Mwathani arĩ bamwe namwi!” 

Na antũ mau makĩĩra Mboaci, “Mwathani arokũtharima!” 



5. Rĩu Mboaci akĩũria mũtongoria wa aruti ma wĩra, Literal Alternate: “Mwarĩ ũnu nĩ waũ?”, Dynamic 

Alternate: “Mwarĩ ũnu nũũ?” End of Alternates. 

6. Mũtongoria ũnu agĩciokeria Mboaci, “Mũka ũnu nĩ wa kuuma Moabu. Mũka ũnu ma-cire gũkũ na 

Naomi gũkũ kuuma Moabu. 

7. Mũka ũnu a-mbĩrire, “Mbĩtĩkĩrĩria mboce cairi thuuba ya aruti ma wĩra marĩa magũciaketha. Na tiga 

mbĩthĩranie cairi gatagatĩ ka ciũmbo.” <<Kwogu ngĩtiga ngwĩtĩkĩrĩria mũka ũnu ethĩranie cairi thuuba ya 

aruti mau ma wĩra.>> Mũka ũnu acire mũgũndani ũyũ kĩraũko gĩkĩ. Na athiĩre na mbere kũruta wĩra. 

Anogokire kabinda kanini mwĩgunyeni.” 

8. <<Kwogu Mboaci akĩthiĩ kũrĩa Ruthu a-rĩ.>> Akĩnera Ruthu akĩmwĩra, “Mwarĩ wakwa, nthikĩrĩria. 

Ũtĩkathiĩ mũgũndani ũngĩ kwĩthĩrania cairi. Ũtĩkaume mũgũndani ũyũ. Ĩndĩ ĩkara mũgũndani ũyũ ku 

bamwe na aka marĩa makũndutĩra wĩra. 

9. Cũthĩrĩria mũgũndani kũrĩa antũ arũme magũketha cairi. Na ũkĩnarũmĩrĩra aka mau. Nĩ ne-rire antũ 

mau matĩgakũbũrũrie. Rĩonthe rĩrĩa ũkanonta, ũkathiĩ matangini maarĩa. Na ũkĩnanyua rũncĩ rũrĩa rũrĩ 

matangini maarĩa  mau marĩa antũ arũme mau me-cũrĩtie.” 

10. Rĩu Ruthu agĩkwamĩrĩra Mboaci na akĩndamĩrĩria ũthiũ wawe nthĩ. Rĩu akĩũria Mboaci, “Nĩkĩ 

ũgũntuga? Nĩ mũgeni.” 

11. Mboaci agĩciokeria Ruthu, “Antũ nĩ mambĩrire maũntũ monthe marĩa warũthĩrĩte nyũkwe mũrũme 

waku agũkua. Watigire ĩbagu, nyũkwe, na kũrĩa wa-ciarĩrwe. Na wacire wagĩca nthĩni ĩno nĩ kenda ũtũũre 

na antũ marĩa ũticĩ. 

12. Mwathani arokũtharima nĩ ũntũ warũthĩte warũthire maũntũ mega. Na Mwathani, ũrĩa nĩ Ngai wa 

Iciraeri, arokũba kĩbeo. Wacire kũrĩ Mwathani wa ta bũrĩa gacici kamwe kanini gacaga kũrĩ ng’ina wako. 

Mathagu ma ng’ina mamenyagĩrĩra gacici kau kanini.” 

13. Rĩu Ruthu akĩĩra Mboaci, “Mwarimo wakwa, nkwĩrĩgĩrĩra ũkathiĩ na mbere gũntuga wana ũkegua ntĩ 

ũmwe wa atũmwa maku, ũnyũmĩrĩrie. Na ũmbarĩrie wega nĩwambarĩrie wega na wamboreria.” 

14. Rĩrĩa Mboaci na aruti mawe ma wĩra ma-mbĩrĩrie kũrĩa, nĩ e-rire Ruthu, “Ncũ baba ũrĩe mũgate. Nwa 

ũwĩutombeke ndibeini ĩno.” Kwogu Ruthu agĩkarania na aruti mau ma wĩra. Rĩu Mboaci akĩnenkera 

Ruthu ngano imwe irĩa cio-ketue ciarĩ mbokie. Ruthu a-ciarĩre a-rĩre nkinya a-baa. Na nwa a-rĩ na ngano 

cingĩ <<irĩa a-tarĩa irĩa ciatigarĩte>>. 

15. Rĩu Ruthu akĩrũngama nĩ kenda ambĩrĩria kwĩthĩrania cairi rĩngĩ. Rĩu Mboaci akĩatha antũ marĩa ma-

mũrutagĩra wĩra, “Tigani Ruthu ethĩranie cairi irĩa irĩ bakubĩ na ciũmbo irĩa mũmbĩte. Na mũtĩkere Ruthu 

atige kwĩthĩrania cairi. Na mũtĩkamũkanie kwĩthĩrania. 

16. Na cinũrĩrani Ruthu mĩgũgũ ya ciũmbo. Na mũkĩnamĩgwĩthia nthĩ nĩ kenda Ruthu akamethĩrania. Na 

mũtĩkere Ruthu atĩkethĩranie cairi.” 

17. Kwogu Ruthu agĩoca cairi mũgũndani ũnu nkinya kĩbwaĩ. Ruthu akũthanthũra arĩkia kũthanthũra 

cairi, a-rĩ na kiirũ ta ĩkũmi na ithatũ ũgu cia cairi. 

18. Rĩu Ruthu agĩkuua cairi nkinya taũni. Na ng’ina wa Ruthu nĩ o-nire cairi irĩa e-thĩranĩtie. Ruthu 

akĩnonia nĩ o-nirie Naomi irio irĩa atĩrĩte atigaritie na akĩmũnenkera irio inu. 



19. Ng’ina wa Ruthu akĩmũria, “Wĩthĩranirie cairi kũ ũmũnthi? Ũrutire wĩra kũ? Mwathani arorathima 

mũntũ ũrĩa a-gũtethirie!” Rĩu Ruthu akĩĩra ng’ina wawe bwa mwene wa mũgũnda kũrĩa a-rutire wĩra. 

Akiuga, “Mũntũ ũrĩa ndutire wĩra ũmũnthi nawe e-tagwa Mboaci.” 

20. Naomi akĩĩra e-rire mũka wa mũbĩcĩ wawe, “Mwathani arotharima Mboaci! Mwathani nĩ mwega kwa 

marĩa marĩ mũũo na marĩa akuũ.” Naomi akĩnera Ruthu, “Mboaci nĩ mũntũ wetũ wa mũciĩ. Mboaci nĩ 

ũmwe wa antũ marĩa nwa mamenyereere mankĩmenyerera nthĩ yetũ na mũciĩ wetũ.” 

21. Rĩu Ruthu, ũrĩa a-rĩ wa kuuma Moabu, akiuga, “Mboaci akĩnambĩra ambĩrire, “Ĩkara na aruti makwa 

ma wĩra nkinya marĩkie gũketha ngano ciakwa cionthe.”” 

22. Rĩu Naomi akĩĩra Ruthu, ũrĩa a-rĩ mũka wa mũbĩcĩ wawe, “Mwarĩ wakwa, ũbatiĩ kũthiĩ na mbere 

kũruta wĩra na aka marĩa marutagĩra Mboaci wĩra. Ũkegua ũkaruta wĩra mũgũndani wa mũntũ ũngĩ, antũ 

magakũgũraria.” 

23. Kwogu Ruthu akĩthiĩ na mbere kũruta wĩra na aka marĩa ma-rutagĩra Mboaci wĩra. E-thĩranirie cairi 

nkinya aruti mau ma wĩra ma-rĩkia gũketha cairi. Rĩu akĩthĩrania ngano nkinya aruti mau ma wĩra ma-rĩkia 

gũketha ngano. Na a-tũũrire agĩtũũra na ng’ina wawe. 

 

Gĩcunce 3 

Taĩto: Ruthu magĩtũngana na Mboaci rwaarani. 

1. Ntukũ ĩmwe ng’ina wa Ruthu wetagwa Naomi nĩ akĩmwĩra a-mwĩrire, “Mwarĩ wakwa, nwa nceririe 

mũntũ ũmwe ũrĩa ũgakũmenyerera wega. 

2. Ũrarutaga wĩra na aka marĩa marutagĩra Mboaci wĩra. Mboaci nĩ mũntũ wetũ wa mũciĩ. Akegua 

akĩbũngaga cairi rwaarani ũmũnthĩ ũtukũ. 

3. Kwogu thamba. Na ũkĩnebaka wĩbake maguta mwĩrĩ waku. Na ũkĩnekĩra nguo ciaku i mbega bururu. 

Rĩu Na ũkĩnathiĩ rwaarani. Ĩndĩ ũtĩkareke Mboaci akwona. Mboaci akarĩa. Na akanyua. Eterera Weterere 

Mboaci arĩkie kũrĩa na kũnyua. 

4. Rĩrĩa Mboaci akamama, ũkamũcũthĩrĩria ũkĩmenyagĩrĩra nĩ kenda ũkona kũrĩa amamiĩ. Ũkĩnathiĩ kũrĩ 

Mboaci. Na ũkĩnaũkĩrĩria mũrengeti ũrĩa ũguĩkĩte magũrũ ma Mboaci. Rĩu ũkĩnamama. <<Mboaci 

akamenya gũkwenda akũmenyerera.>> Rĩu agakwĩra ũrũthe maũntũ mamwe.” 

5. Rĩu Ruthu akĩĩra Naomi, “Nkarũtha maũntũ monthe marĩa wugire wambĩra.” 

6. Kwogu Ruthu akĩthiĩ rwaarani na akĩathĩkĩra ng’ina wawe. 

7. <<Mboaci akũrĩkia kũthanthũra cairi,>> a-rĩre irio. Na a-nyuire akĩnyua ndibei. Rĩu agĩkenaga Nĩ 

akenete na akĩmama ba kaũmbo ka cairi ka-rĩ. <<Rĩu akĩmama.>> Thuubani Ruthu a-cire kũrĩ Mboaci 

acemete. Na a-guũririe a-ũkĩrĩrie mũrengeti ũrĩa wa-guĩkĩte magũrũ ma Mboaci. Rĩu Na akĩmama. 

8. Ũtukũ gatagatĩ, Mboaci a-ũkĩre na akĩgarũka. Rĩu akĩona mũntũ mũka ũmwe amamiĩ magũrũni mawe! 

<<A-rigarire akĩrigara mũno.>> 



9. Mboaci a-ũririe mũka ũnu, “Weũ ũrĩ ũ?” Ruthu a-ugire, “Nĩ mũtũmwa waku wetagwa Ruthu. Nguĩka 

na rũcũrĩ rwa nguo yaku nĩ ũntũ nwa ũmenyereere mũciĩ wetũ na ũtonga wa mũciĩ wau.” 

10. Rĩu Mboaci akiuga, “Mwarĩ wakwa, Mwathani arokũtharima. Warĩ mwega. Ĩndĩ rĩu ũrĩ mwega mũno. 

Watageria Ũtageria kũgũrwa nĩ nthaka. Wataceria nthaka tongu kana nthaka thĩnu. 

11. Mwarĩ wakwa, ũtĩkamake. Ngakũrũthĩra maũntũ monthe marĩa ũndombire ndũthe wambĩra 

nkũrũthĩre. Antũ monthe marĩa matũũraga taũnini ĩno nĩ makũmenya ũrĩ mũka mwega mũno. 

12. Nwa menyereere mũciĩ wetũ na ũtonga wa mũciĩ. Ĩndĩ mũntũ ũngĩ nĩ mũntũ tĩ Mboaci wa mũciĩ. Ndĩ 

mũmenyereri na mũkũũri wa mũciĩ wetũ. Ĩndĩ kũrĩ na mũmeneyreri na mũkũũri wa bakubĩ gũnkĩra. 

13. Ĩkara baba ũmũnthĩ ũtukũ. Kĩraũko nkaria na mũntũ ũnu. Ũkegua mũntũ ũnu akenda kũmenyerera 

ũtonga waku na mũciĩ waku, nwa ntigire mbĩtĩkĩrĩrie agũkũũre akũmenyerere. Ĩndĩ ũkegua mũntũ ũnu 

atĩenda  atĩ ĩtĩkĩra gũkũmenyerera, ngakũmenyerera ndĩ niũ. Nkwĩbĩta kũrĩ Mwathani ngakũmenyerera. 

Kwogu mama baba nkinya kĩraũko.” 

14. Kwogu Ruthu akĩmama bakubĩ na magũrũ ma Mboaci nkinya kĩraũko. A-ũkĩre, kũrĩ na mbindu mũno 

nĩ kenda antũ matĩkamenyane matĩkamũmenye. Rĩu Mboaci akiuga, “Antũ nwa nkinya matĩkamenye 

matĩbatiĩ kũmenya kũrĩ mũntũ mũka acire ũracire rwaarani. 

15. Rĩu Mboaci akĩnera akĩĩra Ruthu, “Rete cuka ĩrĩa ũwĩrigicĩte. Na ũnyambatĩre cuka yaku yo.” Rĩu 

Mboaci agĩkĩra kiirũ ta mĩrongo ĩrĩ na ithatũ ũgu cia cairi cukani ya Ruthu. Rĩu akĩigĩrĩra cuka <<ĩrĩa ya-

kuĩte cairi inu>> mũgongoni wa Ruthu. Rĩu agĩcioka taũnini. 

16. Rĩu Ruthu agĩca agĩkinya kũrĩ ng’ina wawe. Naomi akĩũria Ruthu, “Mwarĩ wakwa, nĩ atĩa 

kũrekarĩkire?” Rĩu Ruthu akĩĩra Naomi maũntũ monthe marĩa Mboaci a-mũrũthĩrĩte. 

17. Ruthu akiuga, “Mboaci anenkere kiirũ ta mĩrongo ĩrĩ na ithatũ ũgu cia cairi. Na Mboaci a-ugire, “Birĩra 

nyũkwe kĩbeo gĩkĩ.”” 

18. Rĩu Naomi akiuga, “Mwarĩ wakwa, eterera nkinya wĩgue bwa maũntũ marĩa Mboaci akarũtha. 

Ũmũnthi Mboaci nwa nkinya arie na mũntũ ũnu.” 

 

Gĩcunce 4 

Taĩto: Mboaci kũgũra Ruthu. 

1. Mboaci a-thiĩre akĩthiĩ mwĩrĩgani wa taũni na agĩkara nthĩ bakubĩ nau. Rĩu mũntũ ũrĩa Mboaci a-

ragĩrĩria akĩgenderera bakubĩ nau akĩbetũkĩrĩra bo. Kwogu Mboaci akĩĩra mũntũ ũnu, “Mũrata wakwa, 

ncũ baba wĩkare nthĩ.” Kwogu mũntũ ũnu agĩca akĩthiĩ kũrĩ Mboaci na agĩkara nthĩ. 

2. Rĩu Mboaci akĩromba agĩĩta akũrũ ĩkũmi marĩa ma-rĩ atongoria ma taũni ĩnu mace baarĩa. Akĩmeera 

“Ĩkarani nthĩ baba.” Kwogu akũrũ mau ĩkũmi magĩkara nthĩ. 

3. Rĩu Mboaci akĩĩra mũntũ ũnu, “Naomi nĩ a-ciokire kuuma Moabu. Mũntũ wa mũciĩ wetũ wetagwa 

Erimereki, a-rĩ na mũgũnda. Rĩu Na Naomi nĩ akwenda kwendia mũgũnda ũnu. 



4. Kwogu ngĩciria ndeciririe nkwĩre maũntũ mama. Na neciririe nkwĩre wooni wakwa ũkũũrĩte nĩ ũkũũre 

mũgũnda ũnu. Nĩka nkwĩraga Na nĩ nkwĩra maũntũ mama mbere ya antũ marĩa mekari baba na mbere 

ya atongoria mama ĩkũmi ma taũni yetũ. Ũkegua ũkenda gũkũũra mũgũnda ũnu, nwa ũwĩkũũre. <<Antũ 

mama nĩ aira maku ũgĩtĩkĩrĩria gũkũũra mũgũnda.>> Ĩndĩ ũkegua ũtĩenda gũkũũra mũgũnda ũnu, umbĩre. 

Nĩ weũ wenka nĩwe ũrĩ na kĩbooto gĩa gũkũũra mũgũnda ũnu. Ĩndĩ ũkegua ũtĩenda gũkũũra mũgũnda 

ũnu, nĩ na kĩbooto gĩa kũwĩkũũra.” Rĩu mũntũ ũnu akiuga, “Ngakũũra mũgũnda ũnu.” 

5. Rĩu Mboaci akiuga, “Ntukũ ĩrĩa ũkagũra mũgũnda ũnu kuuma kwa Naomi ũkagũra Ruthu, ũrĩa nĩ wa-rĩ 

wa kuuma Moabu. Ruthu a-rĩ mũka wa nthaka ya Erimereki. Ĩndĩ nthaka ya Erimereki nĩ nkuũ. 

Ũkamenyerera riĩtwa rĩa mũntũ ũnu mũkuũ na ũtonga wawe na njĩra ya kũgũra Ruthu. <<Rĩrĩa weũ na 

Ruthu mũkagĩra Erimereki na ciana, mũciĩ wawe nĩu ũkathiĩ na mbere gũtuĩka eene mũgũnda ũnu.”>> 

6. Mũntũ ũnu akiuga, “Rĩu Niũ ntĩbota gũkũũra mũgũnda ũnu. Ũkegua nkagũra Ruthu, na ũkegua akagĩa 

agĩe na mwana wa kabĩcĩ, nthaka ciakwa ikagaĩrwa mũgũnda mũnini kuuma gwakwa. Kwogu kũũra 

mũgũnda ũnu Mboaci ũrĩ weũ. Ntĩbota gũkũũra mũgũnda ũnu.” 

7. (Matukũni mau antũ marĩa ma-tũũraga Iciraeri ma-rĩ na kamenyeria. Ũkegua mũntũ ũmwe e-tĩkĩrĩrie 

mũntũ ũngĩ agũre mũgũnda, kana ũkegua mũntũ ũmwe a-nenkere mũntũ ũngĩ mũgũnda, a-rutaga 

kĩratũ. Na a-kĩnenkere agakĩnenkera mũntũ ũnu ũngĩ. Rĩu marĩa mangĩ makĩnamenya mũntũ ũnu ũngĩ 

nĩwe mwene mũgũnda ũnu.) 

8. Kwogu mũntũ ũnu akĩĩra Mboaci, “Gũra mũgũnda ũnu.” Akĩnaruta kĩratũ. 

9. Rĩu Mboaci akiugĩrĩria mbere ya akũrũ marĩa ĩkũmi marĩa ma-rĩ atongoria ma taũni ĩnu na antũ mangĩ 

marĩa ma-rĩ baarĩa bo “Ũmũnthi mũgwĩkĩra ũira nkĩgũra kuuma kwa Naomi mũgũnda ũnthe ũrĩa 

Erimereki, Kirioni, na Maroni nĩwe ma-rĩ eene. 

10. Nkagũra Ruthu, ũrĩa nĩ wa kuuma Moabu. Ruthu a-rĩ mũka wa Maroni. Nkarũtha maũntũ mama bu nĩ 

kenda menyerere riĩtwa rĩa mũntũ ũnu mũkuũ na ũtonga wawe. <<Ũkegua Ruthu akagĩa na mwana wa 

kabĩcĩ, gagatuĩka gacũcũ ka Erimereki.>> Kwogu antũ ma mũciĩ wa mũntũ ũnu na antũ marĩa matũũraga 

taũni yawe matĩriganĩrwa nĩ riĩtwa rĩawe. Ũmũnthi mũgwĩkĩra ũira nkĩrũtha maũntũ mama!” 

11. Rĩu akũrũ mau ĩkũmi na antũ monthe marĩa ma-rĩ mwĩrĩgani makiuga, “Tũrĩ aira ũkĩrũtha maũntũ 

mama. Mwathani arotũma mũka ũrĩa ũkagũra atuĩkae ta Rakeri na ta Rea. Na arotũma mũka ũnu agĩe na 

ciana mĩngĩ ta bũrĩa Rakeri na Rea ma-gĩre na ciana irĩa cia-tuĩkire aiciraeri. Na ũrogĩa binya kũu 

Eburatha. Na antũ monthe marĩa matũũraga Bethireemu maromenya bwaku.  

Footnote: Matukũni mau antũ me-taga Bethireemu ‘Eburatha’. 

12. Mwathani arokũba ciana mĩngĩ na mwarĩ ũyũ. Na mũciĩ waku ũrotuĩka ta mũciĩ wa Bereci. Tama a-

gĩrĩre Njunda na kana getagwa Bereci.”  

Footnote: Tama a-rĩ mũgeni ta bũrĩa Ruthu a-rĩ mũgeni. 

13. Kwogu Mboaci akĩgũra Ruthu. Rĩrĩa Mboaci a-mamire na Ruthu, Mwathani a-tũmire agĩa na nda. Rĩu 

Ruthu akĩgĩa na mwana wa kabĩcĩ. 

14. Aka marĩa ma-tũũraga Bethireemu makĩĩra Naomi, “Tũkumie Mwathani. Mwathani a-kũnenkere 

mũntũ ũmwe ũrĩa akamenyerera mũciĩ wa Erimereki na mũgũnda wawe. Antũ monthe marĩa magũtũũra 

Iciraeri maromenya bwa mwana ũyũ! 



15. Mwana ũyũ agatũma ũkene rĩngĩ ta bũrĩa rĩrĩa wa-rĩ mũnini, wa-kenaga. Na rĩrĩa ũgakũra, 

agakũmenyerera. Mũka wa mũbĩcĩ yaku, ũrĩa akwendete, agĩre na mwana ũyũ wa kabĩcĩ. Na nĩ mwega 

gwaku tĩ kũrĩ abĩcĩ mũgwanja.” 

16. Rĩu Naomi akĩgwata kana kau na agĩkamenyerera. 

17. Atũũri ma Naomi makiuga, “Naomi arĩ na mũkabĩcĩ!” Me-tire kana kau Obedi. <<Obedi agũkũra,>> nĩ 

a-tuĩkire ĩthe wa Njeci. Na <<Njeci agũkũra,>> nĩ a-tuĩkire ĩthe wa Ndaudi. <<Na Ndaudi nĩ a-tuĩkire 

mũthamaki wa Iciraeri.>> 

18. Antũ mama nĩ nciarwa cia Bereci. Bereci a-rĩ ĩthe wa Ecironi. 

19. Ecironi a-rĩ ĩthe wa Ramu. Ramu a-rĩ ĩthe wa Aminadabu. 

20. Aminadabu a-rĩ ĩthe wa Naconi. Naconi a-rĩ ĩthe wa Carũmoni. 

21. Carũmoni a-rĩ ĩthe wa Mboaci. Mboaci a-rĩ ĩthe wa Obedi. 

22. Obedi a-rĩ ĩthe wa Njeci. Na Njeci a-rĩ ĩthe wa Ndaudi. 


